
3. Sarrera eta tailerraren aurkezpena

Bilkura hasteko, Gizarte Politiketako diputatuak eskerrak eman dizkie parte-
hartzaile guztiei bertaratu direlako. Azaldu du saioan nagusiki gai hauek jorratuko
dituela:

® Gobernantza onaren kodea
e Gizarte-politiken ebaluazioa
e Think Tankaren ebaluazioa

«Ondoren, taldeko hausnarketa egingo dugu».

4. Think Tankaren gobernantza onerako Kodearen aurkezpena

Gizarte Politikako diputatuak hitz egiten jarraitu du, eta adierazi duenez,
Gobernantza Onaren Kodeari dagokionez, «talde guztietan ari dira lantzen eta
gobernantza onaren kode bakar bat aterako da. Eman ziren iritzi guztiak oso egokiak
izan ziren. Honela definitu dugu: funtzionamendu-arauen gutxieneko multzo bat, zeinak
Think Tankaren eta Gipuzkoako Foru Aldundiaren arteko harremana eta erantzukizunak
zehazten dituzten». Jarraian, esan du Gobernantza Onaren Kodea oso beharrezkoa dela
gaizki-ulertuak saihesteko eta helburu hauetarako:

e Think Tankaren independentzia bermatzea, bere gomendioak askatasunez
proposatu eta ebaluazioak egin ditzan.
e Politika publikoei eta sisteman dituzten eraginei buruzko erabakiak hartzeari

buruzko erantzukizunak ezartzea.

Gaineratu duenez, Gobernantza Onaren Kodeak zortzi printzipio ditu:
- Gobernantza onaren kodea
- Think Tankean borondatez parte hartzea
- lkaskuntzaren izaera hausnartzailea
- Ezagutzaren jabetza publikoa
- Komunikazioaren gardentasuna
- Erantzukizun esklusiboa

- Gomendioen izaera ez-loteslea

- Askotariko interesak daudela onartzea

Gizarte Politikako diputatuak azaldu du ekarpenak egin direla gardentasunari eta
irisgarritasunari dagokienez, baita erantzukizunari dagokionez ere. «Zer erantzukizun
dauka Think Tankak? Zer erantzukizun dute Think Tankeko kideek? Zer erantzukizun dute
Aldundiko kideek?». Jarraian, beste zenbait galdera bota ditu, esaterako: «Lankidetzazko
gobernantza batek ez al dakar berekin gobernantza hori dutenek erantzukizunak beren
gain hartzea? Ez al genuke Think Tanka osatzen dugunok, ondorioz, erantzukizun eta
lotura hori geure gain hartu beharko?». Amaitzeko, azaldu du talde honek jardunbide
on bat bultzatu duela, eta Think Tank osoak interes handiz behatzen duela.

Erraztaileak hitz egin du eta zera esan du: «lehenago edo geroago arazo hori
azaldu behar zen. Zer leku duen Think Tankak, nor den politikak ezartzeko arduradun
esklusiboa, Think Tankak gomendatzen duena politikarako loteslea den ala ez... Lotura-
mailari eta mendekotasunari buruzko oso eztabaida interesgarria da».

Parte-hartzaileen artean eztabaida bat hasi da Gobernantza Onaren Kodeari
buruz, eta gai hauek aipatu dituzte:

e Elkarlaneko gobernantza da erantzukizun partekatua parte-hartzaile guztiek
beren gain hartzea.

e Erantzukizuna erabakiak hartzeko modu demokratikoaren zilegitasunarekin eta
eragin-eremuekin lotuta dago.

e Think Tanka, ideiak sortzeko gune gisa.

® Botereaz eta ezagutzaz egiten den erabilera, beharrei lehentasuna emanez.

5. Gizarte Politiken ebaluazio-sistemaren aurkezpena

ECOlek hitza hartu du Gizarte Politikak Ebaluatzeko Sistema aurkezteko.
«Gipuzkoan politikak eta gizarte-zerbitzuak ebaluatzeko sistema bat diseinatzeko egiten
ari den lan-prozesua azaldu nahi dugu, eta intereseko zenbait tresna eta esperientzia
ezagutarazi». Jarraian, adierazi du komenigarria iruditzen zaiola testuinguruari, joerei

eta berrikuntzei buruz hitz egitea gizarte-zerbitzuen ebaluazioan eta kalitatearen

kudeaketan. «Gero eta interes handiagoa dago politika publikoen ebaluazioan, eta

gizarte-zerbitzuen arloan kalitatea kudeatzeko eta ebaluatzeko mekanismoak

garatzeko». Azaldu du gutxienez hiru paradigma-aldaketa daudela:

- Kalitatetik, bizi-kalitatean arreta jartzera
- Betekizunak egiaztatzetik, emaitzak ebaluatzera
- Baterako ekoizpena, hausnarketa eta baterako gobernantza nabarmentzea:

erabiltzaileen ikuspegia eta eragile guztien parte-hartzea.

«Kalitatea ikuskatu, ebaluatu eta kudeatzeko prozesuak instituzionalizatu eta
artikulatu behar dira». Gaineratu duenez, kontatzen ari den eta kontatuko duen guztia
txosten batean jasoko du. «Aurretik arautzera eta prozesuak eta egiturak ikuskatzera
bideratutako eredu bat daukagu: emaitzak ebaluatzera bideratutako eredu baterantz

joan nahi dugu».

ECOlek esan du kontuan hartu dutela beste herrialde batzuetan gaiari buruz
egiten ari direna. «Garatu ditzakegun zenbait tresna interesgarri daude. Jarraian,

horietako batzuk azalduko dizkizuet».

e Arretako estandar lotesleak: araudiaz harago doaz, zerbitzuak emateko moduari
buruzkoak dira. Zerbitzuak emateko moduari eta izan beharreko emaitzei
buruzko zehaztapen zehatzak dira.

e Arreta estandarizatzea, gomendio, jarraibide eta estandar ez-lotesleen bidez.

e Ebaluazioen emaitzak argitaratzeko sistema eta zentroak sailkatzeko ereduak.

e Adierazleen eta konparazio irekien sistemak.

e Erakunde hornitzaileekiko hitzarmen-prozesuetan oinarritutako sistemak,

baimenaz eta ziurtapenaz harago.

«Tresna horiek eta beste batzuk ari dira garatzen munduan zehar. Agentzia
batzuek arreta handiagoa jartzen dute politika publikoen ebaluazio orokorrean, eta

beste batzuek, berriz, gizarte- eta osasun-zerbitzuen ebaluazioan».

Jarraian esan duenez, Gipuzkoako eragile guztien ikuspegia jasoko duen eredu-
proposamen bat sortzea da bere betekizuna. Proposamenaren elementu batzuk aipatu

ditu, aski itxita egon daitezkeenak:

e Gipuzkoako planak, programak eta gizarte-zerbitzuak ebaluatzeko antolamendu-
egitura autonomo bat sortzea.

e Politiken ebaluazioarekin eta zentro eta zerbitzuen kalitatearen kudeaketarekin
lotutako funtzio bigunak (ikerketa, prestakuntza, estandarrak prestatzea,
ebaluazioa eta informazioaren kudeaketa, besteak beste) bereganatzea.

® Prozesuetara eta emaitzetara bideratzea.

® Pertsonalizazioa eta erabiltzaileen bizi-kalitatea bilatzea.

e Partaidetzazko metodologiak eta erabiltzaileen ikuspegiaren protagonismoa
txertatzea.

e |kuspegi bikoitza, honako hauei dagokienez:

O zerbitzuen, programen eta planen ebaluazioa (makroa eta ertaina)

O zentro eta zerbitzuetako arretaren kalitatea ebaluatzea (mikroa)

ECOlek azpimarratu du hiru helburu dituztela: «Hobetu beharreko eremuak
identifikatzea; laguntzea eta aholkuak ematea; eta gardentasuna bermatzea kontuak

emanez, herritarrei beharrezkoa den informazioa eman ahal izateko».

Jarraian, adierazi du zenbait alderdi ez daudela argi, eta eztabaidatu egin behar

direla.

® Lehenengo elementua, independentzia-maila.

e Bigarrena, foru-eremuko edo autonomia-erkidegoko antzeko egiturekin lotuta
dauden ala ez.

e Hirugarrena, gizarte-zerbitzuen sistemaren barruko jarduera-eremua: bigarren
mailako arretako zerbitzuak edo lehen mailako arretako zerbitzuak eta bigarren
mailako arretako zerbitzuak.

e laugarrena, egituraren osaera eta titulartasuna.

® Bosgarrena, zentro eta zerbitzuetan kalitatea ebaluatzeko eredua.

e Seigarrena, emaitzak argitaratzeko aukerak.

e Zazpigarrena, ebaluazioa gidatu behar duten kalitate-estandarrak.

e Zortzigarrena, ebaluazioaren metodologiarekin lotutako elementuak.

e Bederatzigarrena, funtzio gogorrekiko lotura.
e Hamargarrena, sistema abiarazteko faseak.
e Hamaikagarrena, aurrekoaren ondorio diren garrantzizko beste elementu

batzuk.

«Aurten egingo dugun lan-prozesua hau izango da:

® Jrailerako, online galdetegi bat, zerbitzuen erakunde hornitzaileentzat.

® [Ekainetik irailera, elkarrizketak eta partaidetzazko dinamikak eragileekin.

e Fkainaren 21ean, kalitatearen ebaluazioari eta kudeaketari buruzko mugaz
gaindiko mintegi bat.

e Urrian, azterketa-bidaia bat egingo dugu aurkeztu ditugun zenbait erakunde,
zentro eta zerbitzu ezagutzeko.

® Azaroan, gizarte politiken ebaluazioari eta arretaren kalitateari buruzko
nazioarteko mintegi bat. Horretan, nazioarteko eta Estatuko esperientziak
ezagutuko ditugu, arretaren kalitatearen eta ebaluazioaren arloan. Era berean,

Gipuzkoan egindako aurrerapenak aurkeztuko ditugu».

Amaitzeko, esan du prozesuan dauden guztien ikuspegia jaso nahi dutela.

DFG11k adierazi du ebaluazioaren beharra garrantzi handikoa dela. «Gure azken
helburua da politika publikoak instituzionalizatzeko urratsak ematea. Ebaluazio dezente
egin dira, baina pauso gutxi eman dira. Prozesu hori oso garrantzitsua iruditzen zait,
baina kontuan hartu beharko litzateke Aldundiak zer egin nahi duen eta zer ez.
Gutxienez, Aldundiak egin nahi duena edo egin nahi ez duena kontuan hartzea, eta
hausnarketa horretan txertatzea. Hainbat eredu daude. Nik neure iritzia dut, posibilistak
izan eta asmo handiz aritu behar dugu. Gure gaitasunez eta egoeraren konplexutasunaz

jabetu behar dugu ».

6. Think Tankaren jardueren ebaluazioa

Erraztaileak hartu du hitza Think Tankaren ebaluazioari buruz hitz egiteko.
«Ixteko une garrantzitsu bat dugu, datorren urteko martxoa. Hauek dira asmoak eta
ebaluazioa egiteko irizpideak:

® Asmoa da Think Tankeko jarduerak eta emaitzak ebaluatzea.

e Hauek dira helburuak:
O Ezagutzaren baterako sorkuntzako helburuen betetze-maila ebaluatzea.
O Hedatze-helburuen betetze-maila ebaluatzea.

o Politiketan duten eragin-maila ebaluatzea».

Erraztaileak hitz egiten jarraitu du, eta adierazi duenez, ezagutza norekin batera
sortzen ari den identifikatzea proposatzen da. «Ezagutzaren baterako sorkuntzako
prozesu gisa, lan-dokumentuak eta kontraste-txostenak sortzen ari gara. Halaber,
emaitzok gizarte-zerbitzuen erabiltzaileen, Gizarte Politikako Departamentuko teknikari
eta politikarien, Think Tankeko kideen eta Gizarte Politiken ekosistemako erakundeen
artean zabaldu dira». Jarraian, politiketan eragin handiena izan duten eremuak honako
hauek izan direla adierazi du:

® Arreta-, zainketa- eta laguntza-ereduaren trantsizioaren bultzadari buruzko
balorazio orokorra.

e Mendekotasunaren eta desgaitasunaren arreta.

e Haur eta gazteen babesa.

® Gizarteratzea sustatzea.

Gaineratu duenez, ebaluazio-metodoa, hasteko, onlineko inkesta bat egitea
izango da eta, ondoren, ebaluazio-tailer bat egitea. Azaldu du ebaluazioa ezagutza,
emaitzak eta eragina neurtzean oinarritzen dela. «Ebaluazioaren emaitzak helburuak

betetzean, politika-ekosistemaren inplikazioan eta eragin-eremuetan oinarrituko dira».

7. Talde-dinamika

Think Tankaren lanarekin jarraitzeko, parte-hartzaile guztiak eztabaida-taldean
sortutako bi azpitaldeetan banatu dira: pertsonalizazio adierazleei buruzko lantaldea eta

Liburu Zuriaren gomendioen jarraipenari buruzko lantaldea.

8. Saioaren amaiera

Taldeen dinamikaren ondoren, Gizarte Politikako diputatuak hitz egin du, bilerari
amaiera emateko. Gogoratu du hurrengo saioa ekainaren 21ean izango dela. Era berean,

parte-hartzaile guztiei eskerrak eman dizkie etortzeagatik.

10



ETORKIZUNA

ERAIKIZ

9. Eranskinak

a. 13.lan dokumentua

THINK TANK

Ongizate-estatuaren etorkizun berriei buruzko hausnarketa-prozesua: 13. lan
dokumentua

(2021eko azaroak 25)

Lan-dokumentua: Lan-dokumentua.

A. Lan-dokumentua

Lan-dokumentua.

Lan-dokumentua
Lan-dokumentua.

Lan-dokumentua: lan-dokumentua.

B. Lan-dokumentua

Lan-dokumentua.
Lan-dokumentua

Lan-dokumentua.

Lan-dokumentua: lan-dokumentua.

b. Gizarte Politikako diputatuaren aurkezpena

